Salutacions - Presentacions
Situation 1
– Adiu, com vas ?
– Que va. E tu ?
– Que va tanben.
Situation 2
– Adiu, Marc. Vas bien ?
– Que va, que va. E tu ?
– Que vau hòrt bien.
Situation 3
– Adishatz, com vatz ?
– Que va hòrt bien. Mercés. E vos ?
– Que va hòrt bien tanben.
Situation 4
– Adiu. Que va ?
– Pas tròp mau. E tu ?
– Que cau qu'ani.
Situation 5
– Hèi ! Vas plan ?
– Suber. E tu ?
– Que va, que va.
Situation 6
– Com va Joan aqueste matin ?
– Oh bah, com un diluns. E vos ?
– Oh bah, com ua vielha !

Situation 7
– Bon ser !
– Bon ser, ètz Julia ?
– Òc. E qu'ètz Estefan ?
– Qu'es bien jo. Hòrt urós de har coneishença.
– Mercés, jo tanben.
Situation 8
– Adishatz.
– Adishatz, que soi Carles Duplin.
– Ah ! Mossur Duplin, que vs'esperèvam.
– Òc, qu’èri estat pres dens los embòç. Desolat !
–Nat chepic, l'amassada n’es pas enqüèra aviada.
Situation 9
– Au revéder.
– Bona serada.
– Mercés, a vos tanben.
Situation 10
– Bon, que'm devi anar. Que'vs dèishi. A lèu lèu.
– Balharàs l'adishatz a Marisa.
– N’i mancarèi pas !
Situation 11
– Bona serada a tots !
– Partitz ?
– Òc, que soi estadit.
– D'ac, alavetz a lèu. Adishatz a la vòsta hemna !
– Que li dirèi . A lèu lèu.
 Situation 12
– Adishatz Na Ramzi. Com va uei ?
– Òh, que va bien e vos ? Totjamèi aucupat ?
– Totjamèi aucupat! Anèm, qu'i devi anar. Bona jornada.
– Bona jornada ! Trabalhatz bien.
Situation 13
– Adishatz En Ducasse.
– Adishatz Marisa. Anatz miélher ?
– Que va miélher mercés.
– Tan mélher. Anatz-i tot toishau uei.
– Mercés, que harèi cas.
Situation 14
– Adiu. Ne va pas ?
– Adiu, … òc qu'èi mau de vente desempuish lo matin.
– Deurés anar véder un medecin. Qu'ès tot blanc !
– Òc, qu'as benlèu rason.
Situation 15
– Adiu, que hè/hèi pausa !
– Adiu. Que hè/hèi bien un an. Que vienes ?
– Pas gran causa. Mès qu’es a tu dont cau demandar aquò !  Alavetz tu on n'ès ?
– E ben, qu’ei/es ua istòria longa. Vienes béver un cafè ?

